
Á espera da próxima aprobación do Regulamento do Rexistro de Coope- 
rativas de Galicia, a publicación no DOG núm. 27, de 7 de febreiro de 2001, 
do Decreto 25/2001, do 18 de xaneiro, polo que se regula a organización e 
funcionamento do Consello Galego de Cooperativas (COGACO, en adiante), 
constitúe o primeiro desenvolvemento regulamentario da Lei 5/1998, do 18 
de decembro, de Cooperativas de Galicia (LCG, en adiante). Posteriormente, 
mediante Orde do 26 de febreiro de 2001 (DOG núm. 51, do 13 de marzo), 
modificada pola Orde do 16 de marzo seguinte (DOG, núm. 56, do 20 de 
marzo), e pola Orde de 11 de maio de 2001 (DOG núm. 100, do 25 de maio) 
foron nomeados os distintos membros do COGACO. 

O párrafo primeiro da Disposición Derradeira Terceira da LCG concéde- 
lle á Xunta de Galicia un prazo de dezaoito meses para dictar “as normas 
«necesarias» para o desenvolvemento desta lei”, en tanto que o párrafo se- 
gundo autorízaa para que dicte todas aquelas disposicións que resulten «con- 
venientes» para a aplicación da Lei. Non cabe dúbida que o Regulamento de 
constitución do COGACO, e non menos o Regulamento do Rexistro de Coo- 
perativas de Galicia, son disposicións normativas absolutamente necesarias 
para unha completa e eficaz aplicación da LCG, pero a tardanza tería pagado 
a pena, polo que atinxe ó Regulamento do COGACO, se este respectase a le- 
tra da Lei e reflectise, cando menos, o resultado do consenso entre a Admi- 
nistración galega e todo o movemento cooperativo. Mais, na nosa opinión, o 
texto do Decreto 25/2001 deseña un COGACO ilegal na composición e fun- 
cionalmente sometido ás directrices da admistración galega, como trataremos 
de mostrar nas páxinas que seguen.

Natureza 
O artigo 1” do Regulamento, relativo á natureza do COGACO, sorprende 

ó leitor ao non transcribir íntegramente o párrafo 1” do apartado 1 do artigo 

135 da LCG, esquencendo reproducir o texto onde a Lei afirma que lle com- 

pete ó COGACO “velar en todo momento polo cumprimento dos principios 

cooperativos, pola axeitada aplicación desta Lei e polo respecto das regras 

dunha xestión correcta e democrática das cooperativas de Galicia, iso sen 

prexuízo das funcións inspectoras que lle correspondan á administración”. 

Cremos que non pode existir outra razón para xustificar este erro ca unha 

omisión involuntaria, que non debe producir maiores consecuencias Ó punto 

de establece-la natureza do COGACO e de defini-las concretas funcións do 

mesmo conforme á LCG. 

Reproducindo literalmente o que establece a Lei, agás a omisión comen- 

tada, este artigo 1” do Regulamento dispón que o COGACO é o máximo ór- 

gano de promoción e difusión do cooperativismo na Comunidade Autónoma, 

funcionando, ademais, como órgano consultivo e asesor das administracións 

públicas galegas no ámbito do cooperativismo. Trátase, polo tanto, dun órga- 

no da Administración que ten a dobre función de impulsar o movemento coo- 

perativo en Galicia, superpóndose así ás unións, federacións e confedera- 

cións de cooperativas (art. 134.1.d) LCG), e a función de colaborar coas 

distintas administracions públicas galegas (Xunta, Parlamento, Diputacións, 

Concellos) nos temas que afecten ó cooperativismo. 

Esta dual “natureza funcional” do COGACO se corresponde, en líñas xe- 

rais, co que establecen as restantes Leis de cooperativas do Estado que crean 

un órgano similar de fomento do cooperativismo. Así, aínda que o art. 135 da 

LCG non o afirma literalmente, a diferencia, por exemplo, do art. 136.1 da 

Lei 4/199, de cooperativas de la Comunidad de Madrid (LCM, en adiante), 

que califica o “Consejo de Cooperativismo de la Comunidad de Madrid”, 

como un órgano de “participación, colaboración y coordinación” entre o mo- 

vemento cooperativo e a administración autonómica, o certo é que o COGA- 

CO tamén é un órgano de colaboración e coordinación entre a admistración 

galega e o movemento cooperativo, como ben se desprende da súa composi- 

ción e das concretas funcións enunciadas no propio Regulamento e na LCG 

que, en particular, no art. 132.3 da LCG, dispón: “Os poderes públicos da 

Comunidade Autónoma de Galicia adoptarán as medidas necesarias para fo- 

menta-lo asociacionismo das entidades cooperativas e as relacións de inter- 

cooperación, coa colaboración e asistencia do Consello Galego de Cooperati- 

vas”. Así mesmo, na Exposición de Motivos do Regulamento, ó punto de 

xustifica-la constitución do COGACO, este é calificado como a “canle de 

«participación» institucional do movemento cooperativo” necesaria para que 

“os propios representantes das cooperativas «participen» na propia aplicación 

e desenvolvemento da normativa autonómica na materia”.

Polo contario, seguindo tamén a esa lexislación cooperativa autonómica, 
o COGACO non é un órgano de representación das cooperativas diante da 
Administración da Xunta de Galicia, como o era, por exemplo, o “Consejo 
Superior de Cooperativas de Euskadi” baixo a Lei 1/ 982, sobre cooperati- 
vas, natureza representativa atípica da que carece actualmente ó serlle atri- 
buida pola vixente Lei 4/1993, de cooperativas (LCPV, en adiante), ás 
unións, federacións e confederacións de cooperativas (143.1), e a Confedera- 
ción de Cooperativas de Euskadi (144.3), que é configurada pola Lei vasca 
como o máximo órgano de representación das cooperativas vascas e as súas 
organizacións (Disposición Transitoria Cuarta da LCPV). Fronte a este mo- 
delo, a LCG é clara ó atribuirlle, de modo colectivo, ás unións, federacións e 
confederacións a representatividade das sociedades e entidades cooperativas 
que asocien (art. 134.1.a) LCG). 

A Lei e o Regulamento do Consello, neste artigo 1”, dispoñen que o CO- 
GACO goza de plena capacidade de obrar para o cumprimento dos seus ob- 
xectivos (funcións, segundo o art. 135 da LCG), debendo axustar o seu réxi- 
me xurídico de funcionamento interno ao disposto, con carácter xeral, para 
os órganos públicos colexiados nos que participen organizacións representa- 
tivas de intereses sociais, no capítulo II do Título II da Lei 30/1992, de Réxi- 
me Xurídico das Administracións Públicas e do Procedemento Administrati- 
vo Común, ademais da súa normativa específica contida neste Regulamento e 
no futuro “Regulamento de Réxime Interno” que aprobe o Pleno do propio 
COGACO (art. 8”.1.b) ). Así mesmo, este artigo 1% do Regulamento termina 
dispondo que o Consello queda adscrito á Consellería de Xustiza, Interior e 
Relacións Laborais, por ser ésta a que actualmente resulta competente en ma- 
teria de Traballo, que lle asignará o persoal funcionario e os recursos econó- 
micos suficientes para o seu funcionamento. Conforme con esta adscrición ós 
Servicios Centrais da Dirección Xeral de Relacións Laborais, o artigo 2” do 
Regulamento establece que o COGACO ten o seu domicilio na cidade de 
Santiago de Compostela. 

Independencia Funcional 
Seguindo ó art. 32 da Lei 30/1992, a natureza xurídica do COGACO é a 

dun órgano público colexiado da Administración da Xunta de Galicia, com- 
posto por representantes de distintas Administracións Públicas (Xunta, Conce- 
llos e Universidades Públicas) e das organizacións representativas das coope- 
rativas galegas. Respecto destes órganos colexiados, segue afirmando o citado 
precepto legal que, non obstante a súa integración na Administración Pública 
que corresponda, non participarán na súa estructura xerárquica salvo que así o 
establezan a súas normas de creación, se desprenda das súas funcións ou da 
propia natureza do órgano colexiado. Pois, ben, tanto a LCG como o Regula- 
mento do COGACO non específican a qué efectos se produce a adscrición á 
Consellería de Xustiza, Interior e Relacións Laborais, aínda que o art. 135.1

LCG parece indicar que non se integra na súa estructura xerárquica ó dispor 

que o Consello gozará de “autonomía suficiente” para a execución das súas 

funcións. Na nosa opinión este recoñecemento legal de autonomía no exerci- 

cio das súas funcións institucionais, que sorpendentemente omite reproducir 

ou aclarar o Regulamento do Consello, resulta imposible e incompatible coa 

dependencia xerárquica. Esta conclusión queda refrendada coa utilización dos 

dous restantes criterios de análise recollidos no art. 32.2 da Lei 30/1992, na 

medida en que do examen das funcións e da natureza do COGACO resulta 

imprescindible unha autonomía de funcionamento interno respecto da Direc- 

ción Xeral de Relacións Laborais á que queda adscrito. 

Nembargantes, esta autonomía funcional podería e debería ser máis rotun- 

da, como se pode observar na lexislación autonómica e estatal de cooperativas. 

Cremos que a forma máis adecuada de garantir esa independencia funcional, 

imprescindible para garantir a efectividade de funcións como, por exemplo, a 

de nomear liquidadores en certos supostos legais Ou as de mediación e arbitra- 

xe cooperativos, era recoñecerlle o COGACO personalidade xurídica propia, 

como fai o art. 145.1 da LCPV. De non optarse por esta solución, entendemos 

que a Lei ou o Regulamento, para disipar toda dúbida, debería ter especificado 

que a adscricición á Consellería de Xustiza ten lugar sen merma da súa plena 

independencia funcional respecto dos restantes órganos administrativos da Co- 

munidade Autónoma. En tal sentido se expresan o art. 136.2 da LCM, e a Dis- 

posición Adicional Segunda da Lei 27/1999, de 1 6 de xullo, de Cooperativas. 

Esta última dispón que a adscrición, a través do Ministerio de Asuntos Socia- 

les, á Administración Xeral do Estado, do “Consejo para el Fomento de la Eco- 

nomía Social” (creado polo RD 219/2001, de 3 de marzo, BOE do 15), ten lu- 

gar sen participar na estructura xerárquica de esta. Incluso, sen facer expresa 

mención deste principio de independencia de criterio no desenvolvemento das 

súas funcións, quizá tería bastado con establecer unha composición e sistema 

de designación de membros adecuado para tal fin. 

En efecto, a calificación do COGACO como órgano de natureza pública, 

integrado na estructura orgánica da administración autonómica, non ten por 

qué determinar, necesariamente, dependencia funcional de criterio e de ac- 

tuación respecto do titular da Consellería ou da Dirección Xeral onde orgáni- 

camente se integra, pois, ó final, a dependencia ou independencia funcional 

dun órgano público colexiado como o COGACO, depende directamente da 

composición e do réxime xurídico de nomeamento, duración e cese dos 

membros. E é aquí que, na nosa opinión, os artigos 4” e 6” do Regulamento 

configuran, contradicindo incluso a literalidade da Lei, un COGACO onde a 

autonomía de criterio e de funcionamento resultan na práctica per se imposi- 

bles. Neste punto, entendemos, que o Lexislador debería ter valorado o refle- 

xionado máis sobre a natureza e funcións deste órgano. Tal e como resulta da 

LCG, non estamos ante un órgano administrativo de control ou inspección 

das entidades cooperativas, senón ante o Consello Galego «de Cooperati-

vas», articulado como instrumento público que debe servir de espacio e canle 
de colaboración entre as administracións e as asociacións cooperativas, así 
como de vehículo de participación destas últimas no deseño da lexislación e 
política de cooperativismo de aquelas, principalmente da Xunta de Galicia, 
asumindo, a tal fin, concretas funcións que para ser eficaces deben ser exerci- 
tadas por un órgano que aúne representatividade dos dous polos (especial- 
mente do polo cooperativo), profesionalidade e independencia funcional; ca- 
racterísticas estas últimas nas que o actual COGACO mostra serias 
deficiencias que dificultarán o logro efectivo dos obxectivos institucionais 
que lle marca a LCG. 

Na nosa opinión, en primeiro lugar, non é un órgano con cualificación pro- 
fesional, porque o Regulamento non permite garantir que os seus membros, 
alomenos unha parte, sexan persoas con coñecementos e valía no campo coo- 
perativo. En tal sentido, cumpre traer aquí que o Decreto Ley 1/1992, de Coo- 
perativas de Catalunya (LCC, en adiante), dispón que o Parlamento catalán 
nomeará a catro membros do Consello Superior da Cooperación entre persoas 
de competencia e valía recoñecidas no campo da cooperación. Na mesma di- 
rección, o art. 136.4 da LCM esixe que o “Consejo del Cooperativismo de la 
Comunidad de Madrid” esté integrado, entre outros membros, por expertos de 
recoñecido prestixio en número que regulamentariamente se determine. Máis 
recentemente, o RD 219/2001, de 3 de marzo, sobre organización e funciona- 

mento do “Consejo para el Fomento de la Economía Social”, creado pola Lei 
estatal de cooperativas de 1999, reserva cinco vocalías para persoas de recoñe- 
cido prestixio no ámbito da economía social. Ainda máis, este Regulamento 
non garante que o persoal funcionario da Consellería adscrito ó Consello teña 
coñecementos en dereito cooperativo (art. 1% ó final). 

En segundo lugar, a falta de independencia funcional do COGACO resul- 

ta claramente da combinación de varios factores. Un, os membros das distin- 

tas administracións igualan en númeo ós representantes das asociacións coo- 

perativas, e supéranos en votos debido ao valor dirimente do voto do 

Presidente en caso de empate (art. 8.2). Dous, o presidente do COGACO 

non é elexido entre os seus membros (principio democrático consustancial do 

Dereito cooperativo, e recollido en varias Leis autonómicas de cooperativas: 

Leis vasca e valenciana), nin tan sequera debe ser nomeado discrecionalmen- 

te polo Conselleiro entre os membros do Consello (Lei andaluza) ou entre 

persoas de recoñecido prestixio no ámbito cooperativo, senón que por dispo- 

sición expresa da Lei ten que ser o propio titular da Consellería donde se in- 

tegra o COGACO, seguindo así o modelo que representa a Lei catalana, a 

máis antiga das existentes no Estado. Tres, as administracións públicas repre- 

sentadas no Consello poden designar libremente a calqueira persoa membro 

do COGACO sen ter esta que cumprir ningún requisito especial, exercendo o 

cargo por tempo indefinido salvo renuncia ou cese discrecional acordado 

polo Conselleiro, a proposta da Administración ou Consellería representada.

Funcións Específicas 

As concretas funcións do COGACO aparecen enumeradas no artigo 3” do 

Regulamento, que non é máis ca unha reproducción literal da lista do artigo 

135.2 da LCG. Mais estas non son as únicas funcións que asume o COGACO, 

pois a Lei, ó longo do texto legal, atribúelle outras funcións non menos impor- 

tantes, que ben poderían ter sido recollidas neste precepto do Regulamento, 

tendo en conta a finalidade de desenvolvemento propia de toda disposición re- 

gulamentaria. En concreto, esas outras funcións do COGACO aparecen recolli- 

das nos seguintes artigos da LCG: 10.5, 68.2.f) e 3; 84.2.d) e 4 Ó final; 8726 

final; 89.3; 91.1.£); 92.2; 93.3; 94,3; 103.3; 104.1 e 2; e 141.2.a) e 4. 

Dende o punto de vista do movemento cooperativo cómpre lembrar que 

entre esas funcións están as de “conciliar e exerce-la arbitraxe nas cuestións 

litixiosas que se susciten entre as cooperativas, entre estas e OS seus socios, 

ou no seo delas entre os seus socios, cando ámbalas partes o soliciten ou ben 

estean obrigadas a iso en razón ó establecido nos seus estatutos”. Hai que fa- 

cer notar que a atribución de ambas funcións non aparecen limitadas a con- 

flictos nacidos da actividade cooperativizada ou asociada, polo que pode 

comprender toda clase de conflictos dentro dos tipos que recolle o Regula- 

mento e sempre que se trate de materias de libre disposición polas partes 

consonte a lexislación xeral de arbitraxe. Polo demais, só resta esperar a rápi- 

da aprobación das disposicións necesarias para facer efectiva, por unha ban- 

da, a conciliación como fase previa e voluntaria ó contencioso xudicial, e, 

por otra banda, a arbitraxe como vía de resolución do conflicto alternativa á 

xudicial. En particular, un futuro “Regulamento de mediación e arbitraxe co- 

operativo” tendrá que determinar, entre outras cuestións igual de relevantes, 

se a arbitraxe do COGACO será só de dereito ou tamén de equidade, cues- 

tión sobre a que a Lei e o Regulamento non se pronuncian, a diferencia da 

Lei valenciana (art. 111) e da Lei andaluza (art. 176) que, ó igual ca outras 

normas autonómicas, admiten a arbitraxe de dereito e de equidade. 

Por último, non nos deixa de sorprender que se mencione expresamente 

como función específica do COGACO, sendo un órgano de fomento do coo- 

perativismo, a de “contribuir ó perfeccionamento do réxime legal e institu- 

cional do ordenamento socioeconómico da Comunidade Autónoma de Gali- 

cia” (art. 135.2.e) LCG), por ser esta unha función máis propia dun órgano 

de fomento da economía social. 

Composición e Nomeamento dos Membros 

Polo que atinxe a composición, cremos que este Regulamento do COGA- 

CO non é estrictamente respectuoso co establecido pola Lei que, certamente, 

non é clara ó respecto. O art. 136.1 LCG dispón: “O Consello Galego de Co- 

operativas estará integrado maioritariamente polas entidades representativas 

das cooperativas”, mais no párrafo segundo se afirma: “O número de repre- 

sentantes do cooperativismo non será inferior ó resto de membros que inte-


